
Eraikin zaharra
O solairua

Harria

Riberaren pintura honetan funtsean monumentala
den zerbait dago. Bi santek —bi estatua mineralek
bezala— martiriaren gorputzak mugatzen duen
espazioa hartzen dute, haren esku odolustu
ilunetik diagonal sekretu bat marrazten duena.
Haitz baten idulkian etzanda dagoen erpin itzaltsu
horretara begiratzen du. Oteizaren maklek ertzak
eta bihurguneak uztartzen dituzte, solidoak

eta hutsuneak, marmol beltzaren tektonika
misteriotsuan, ariketa espiritual baten amorru
asaldatuaren ondoren irmo, azkenean.

José de Ribera
1591-1652

Caravaggioren erako estetikaren aitzindaria eta
Napolesko eskolako maisu nabarmena izana,
Riberak langintza osoa ltalian garatu zuen arren,
Napoles garai hartan erregeordetza espainiarra
zen, eta haren lan ugari iritsi ziren Espainiara;
hurrengo margolariengan eragina izan zuen,

hala nola Veldzquez eta Murillorengan. Sarritan
martirio-eszena latzak irudikatzen dituen erlijio-
pinturagatik ezagunagoa bada ere, gai mitologikoak
ere jorratu zituen, eta grabatzaile sonatua izan zen;
genero horretako ekoizpen zabala kontserbatu da.
Kromatismoa argitzen joan zitzaion ibilbidearen
amaiera aldera, Van Dyck bezalako pintoreen
eraginez.



Emakume santuak San Sebastian sendatzen
c. 1620-1623. Olioa mihisean

Gaztaroko obra honetan, San Sebastian etzanda dago, biluzik,
eskuineko besoa oraindik torturatu duten zuhaitzetik zintzilik duela.
Santa Luzia geziak ateratzen ari zaio ondoan, eta Santa Irene zaurietan
sendatzeko ukenduak ezartzera doa. Bi aingeruk koroa eta palma
dauzkate eskuetan, martirioaren sinboloak. Errealismo tenebristaren
maisua izanik, arreta hiru figuretara bideratzeko banatu zituen

Riberak argi-itzalak, santuaren gorputz-osaera anatomiko akasgabea
nabarmenduz, eskortzo ausartean irudikatuta.

1924an eskuratua



Jorge Oteiza
1908-2003

Medikuntzako ikasketak utzi zituen 1931n,
eskulturagintzan aritzeko. Hainbat sari eskuratu eta
13 urtez Hego Amerikan bizi ondoren, Euskal Herrira
itzuli zen 1948an. Bi urte geroago, Arantzazuko
santutegiko (Onati, Gipuzkoa) estatuak egin

zituen, eta, 1957an, Sao Pauloko (Brasil) Bienaleko
Nazioarteko Sari Nagusia eskuratu zuen. Poeta

eta artearen teorialaria izan zen, baita aktibista eta
kultura-aztoratzailea ere; 1963an, bere obra gailena
argitaratu zuen: Quousque Tandem...! Ensayo de

la interpretacion estética del alma vasca. Estetika
analitikoa eta jarduera artistikoarekiko hurbilketa
etiko eta politikoa defendatzen zituen Oteizak,

eta Espainiako gerraondoko artearen funtsezko
artistetako bat da. Gainera, eragin erabakigarria
izan zuen Euskal Eskultura Berria deiturikoan.



Hiruko makla Malevitx matrizearekin edo Biribileko
batzea hiru Malevitx erradikalekin edo Juan de la
Cosaren omenez

1973-1974. Marmol beltza

Lan honen konfigurazioak irudi mineralen fusioa adierazten du,

baina, makla batzuetan lotura planoan gertatzen bada ere, honetan
elementuak gainjarriz egiten da. Oteizak ideia kontrajarriekin jokatzen
du eskultura honetan: laborategiko pieza bat da, abstraktua, baina
dimentsio geografikoko irudi bat, mendi bat edo kostako flyschak
bezalako egitura geologikoen talka eta sorrera ere ekartzen ditu
gogora. Lerro zorrotz eta zeiharrek goranzko ibilbidea marrazten
dute. ltsasoaren presentzia Juan de la Cosa omendutakoaren bidez
iristen da, Amerikara egindako lehen espedizioetan parte hartu zuen
nabigatzaile eta kartografo kantabriarraren bidez, alegia.

Eusko Jaurlaritzaren gordailua 1989an



Bi kuboide irekizko makla
1974. Marmol beltza

Izenburuak figura trapezoidal baten sei aurpegiek osatzen duten kubo
irregularrari egiten dio erreferentzia. Oteizaren ikonografia partikularraren
arabera, trapezioak Malevitxek erabilitako irudietara eramaten ditu,
eskultoreak “Malevitx Unitatea” deitzen dituenera. Kuboideetan, Oteizak
ebakidura zilindriko berriak egiten ditu (irekiak), eta lotu egiten ditu (makla),
irudi berri bat sortzeko. Angelu zuzenak eta hutsune erdi-zilindrikoak
alderatuz gero, dinamismo handiko lana sortzen da, non goranzko

ertz zorrotzak protagonista diren. Kubikoaren eta goranzko angeluen
arteko jokoak suprematismoaren estrategiak gogorarazten ditu, zeinak
kubismoaren eta futurismoaren eragin handia izan zuen. Piezak lehendik
dauden irudi edo erreferentziarik ez izateari egiten dio erreferentzia.

Eusko Jaurlaritzaren gordailua 1989an



Odiseo izeneko gudari armadun baten erretratua
1975-1979. Altzairua

Altzairuzko plano trapezoidal eta ebakiak erabiliz, Oteizak kaxa bat
eraiki du, zeinean erretratu bat asmatu daitekeen. Barruan begi bat
eta sudur bat identifika daitezke, eta, horietatik, burua eta lepoa
eratortzen dira. Bere materialagatik eta barruan duen espazioagatik,
kasket kubista bat ere ekar lezake gogora. Lanak zalantzan jartzen du
abstraktuaren eta figuratiboaren arteko ohiko zatiketa, eta bi munduen
arteko harremanak balioesteko gonbita egiten du. Kontrakoen jokoa
izenburuan ere gertatzen da, Odiseoren irudi mitikoa, bere familiara
eta etxera itzultzeko jainko-jainkosen aurka borrokatzen duena, euskal
gudariaren irudiarekin lotzen baititu.

1982an eskuratua



BBKateak erakusketa-proposamenaren
helburua da bildumari narratiba berriak
ematea, museoaren handitze proiektuko

lanek iraun bitartean. Aldizka eguneratuko den
aurkezpen-programa dinamiko baten bitartez,
eraikin zaharreko areto bakoitzak bi artistaren
eta haien lanen espero gabeko aurrez aurreko
bat erakutsiko digute; denboran edo/eta jatorri
kultural edo geografikoan urrunekoak izan
daitezkeen izenak izango dira; horrela, arteari
buruzko ikuspegi eraldatzailea eta eraikitzen ari
dena iradokiko da. Modu horretan, museoaren
metamorfosia islatuko da etengabe aldatzen
ari den bilduma batean.

Programa Hamahiru Centaurusera lanak

abiaraziko du; Sergio Prego artistaren
eskultura-proiektua da, aretoak hustetik sortua.



